ՀԻՄՆԱՎՈՐՈՒՄ

«Հայաստանի Հանրապետության 2023 թվականի պետական բյուջեում վերաբաշխում և լրացում  և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1.  Իրավական ակտի ընդունման անհրաժեշտությունը 
«Հայաստանի Հանրապետության կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N932-Լ որոշմումների մեջ փոփոխություններ և լրացումներ կատարելու մասին» Հայաստանի Հանրապետության կառավարության 2023 թվականի հունիսի 22-ի թիվ 987-Լ որոշմամբ (այսուհետ՝ որոշում) անկանխիկ եղանակով վճարումներից կենսաթոշակառուներին հետվճար տրամադրելու գործընթացի շարունակականությունն ապահովելու նպատակով անհրաժեշտ ֆինանսական միջոցների հատկացումն է:  

1.1. Կարգավորման հարաբերությունների ներկա վիճակը և առկա խնդիրները
Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը հաստատվել է Հայաստանի Հանրապետության կառավարության 2022 թվականի մայիսի 19-ի թիվ 723-Լ որոշմամբ, որով միջոցառման իրականացման ժամկետ էր սահմանված մինչև 2023 թվականի հունիսի 30-ը։ Որոշմամբ այդ ժամկետը երկարաձգվել է մինչև 2023 թվականի դեկտեմբերի  31-ը: 
Ծրագրի մեկնարկի (2022 թվականի հուլիս ամսվա) համեմատ 2023 թվականի ապրիլ ամսին գործարքների ծավալներն ավելացել են 8.6 անգամ: 
Միջոցառման 2022 թվականին  միջին ամսական շահառուների թիվը կազմել է 44031, իսկ 2023 թվականի մայիսին՝ 114169 շահառու (նախորդ ամսվա նկատմամբ աճը կազմել է 4.7%), իսկ հետվճարի գծով ծախսերը կազմել են 376.2 մլն դրամ (առանց եկամտային հարկի)։ 1 շահառուի գծով հաշվարկված հետվճարի (առանց եկամտային հարկի) միջին ամսական գումարը 2022 թվականին կազմել է 2915 դրամ, իսկ 2023 թվականի ապրիլին՝ 3294 դրամ:  
Այսինքն, ի հաշիվ  անկանխիկ գործարքների ծավալների աճի և միջոցառման գործընկեր բանկերի միջոցով կենսաթոշակ կամ նպաստ ստացող շահառուների թվի աճի, հետվճարի գծով ամսական ծախսն ունի աճի միտում։
2023 թվականի հունվար-մայիս ամիսների հետվճարի գծով ծախսերը կազմել են շուրջ 1.82 մլրդ դրամ (առանց եկամտային հարկի)։
 ՀՀ 2023 թվականի պետական բյուջեով առաջին կիսամյակի համար նախատեսվել է 2,010.0 մլն. դրամ, նախատեսված և փաստացի վճարվածի տարբերությունը կազմում է շուրջ 86.0 մլն դրամ, որը  կուղղվի 2023թ. հունիս ամսվա հետվճարի գծով առաջացած ծախսերի ֆինանսավորմանը։
ՀՀ 2023 թվականի պետական բյուջեով երկրորդ կիսամյակի համար նշված միջոցառման իրականացման համար ծախսեր նախատեսված չեն։ 
Հարկ է նկատի ունենալ, որ 2023 թվականի հուլիսի 1-ից բարձրացել են կենսաթոշակների և նպաստների չափերը։ Միաժամանակ, «Պետական նպաստների մասին» օրենքի 39-րդ հոդվածի համաձայն՝ քաղաքներում և 1000-ից ավելի բնակիչ ունեցող գյուղական բնակավայրերում ընտանեկան, սոցիալական նպաստները վճարվելու են բացառապես անկանխիկ եղանակով: 
Սա նշանակում է, որ միջոցառման շահառուների թիվը, ինչպես նաև անկանխիկ գործարքների ծավալները և հետևաբար հետվճարի գծով ամսական ծախսը 2023 թվականի հուլիսի 1-ից կավելանան նաև ի հաշիվ վերոնշյալ օրենսդրական դրույթների կիրառման։  
Ըստ այդմ, 2023 թվականի 2-րդ կիսամյակում  հետվճարը կատարելու, եկամտային հարկը վճարելու համար անհրաժեշտ է հատկացնել լրացուցիչ միջոցներ։ 
2023  թվականի երկրորդ կիսամյակի համար կանխատեսվում է շուրջ 3,091.000.0 հազ դրամ։
Հաշվի առնելով հարցի կարգավորման հրատապությունը, նախագծով առաջարկում ենք 2023 թվականի հունիս, հուլիս և օգոստոս ամիսների հետվճարի համար հատկացնել  ընդամենը՝ 1,460,638.0 հազ դրամ (հունիս ամսվա համար՝ 119519 շահառուի հետվճարի գումարը կազմում է 426,000.0 հազ. դրամ, հուլիս ամսվա համար՝ 126519 շահառուի համար՝ 512,193.0, հազ. դրամ, իսկ  օգոստոս ամսվա համար՝ 129049 շահառուի համար՝ 522,437.0, հազ. դրամ), կամ երեք ամսվա համար շահառուների միջին թիվը կկազմի  շուրջ 125000 շահառու:

0. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։
 
2. Կարգավորման առարկան 
[bookmark: _GoBack]Ներկայացված նախագծով առաջարկվում է անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը 2023 թվականի հունիս, հուլիս և օգոստոս ամիսների հետվճարը իրականացնելու համար Հայաստանի Հանրապետության 2023 թվականի պետական բյուջեով նախատեսված Կառավարության պահուստային ֆոնդից հատկացնել 1,460,638.0 հազ դրամ:  

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում կենսաթոշակների անկանխիկ եղանակով վճարումներ կատարող կենսաթոշակառուներին հետվճար տրամադրելու գործընթացի շարունակականությունը մինչև 2023 թվականի դեկտեմբերի 31-ը ապահովելու նպատակով  Հայաստանի Հանրապետության 2023 թվականի պետական բյուջեով նախատեսված Կառավարության պահուստային ֆոնդից կհատկացվեն համապատասխան ֆինանսական միջոցներ: 

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
Նախագիծը բխում է ՀՀ կառավարության 2021-2026թթ. ծրագրի 4.6 գլխի 1-ին պարբերությունից, այն է՝ «Կառավարությունը քայլեր է ձեռնարկելու մինչև 2026 թվականը նվազագույն կենսաթոշակի և կենսաթոշակի միջին չափերը հավասարեցնել համապատասխանաբար պարենային և սպառողական զամբյուղների արժեքներին»:

5. Տեղեկանք
«Հայաստանի Հանրապետության 2023 թվականի պետական բյուջեում վերաբաշխում և լրացում  և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության որոշման նախագծի ընդունման կապակցությամբ Հայաստանի Հանրապետության պետական բյուջեում տեղի կունենան ծախսերի ավելացում (պահանջվող ֆինանսական միջոցների կանխատեսվող հաշվարկի վերաբերյալ տեղեկանքը կազմվել է ՀՀ 2024-2026թթ ՄԺԾԾ հայտը մշակելիս և կցվում է):   
